
遣駙馬都尉廣平侯袁容左都御史劉觀齎千勑諭趙王

時高煦旣擒　車駕將還京尙書陳山迎謁請乘勝移師

彰德襲執趙王　上召楊榮及蹇義夏原吉諭之三人皆

請從山言榮謂宜先遣勑趙王詰其與高煦連謀之罪而

六師掩至可擒也　上頷之命榮傳旨令楊士奇草勑士

奇不可曰事須有實天地鬼神豈可欺乎且勑旨以何爲

辭榮厲聲曰汝可沮國之大事乎令錦衣衛責所係漢府

反狀云與趙連謀卽事之因何患無辭士奇曰錦衣衛責

狀何以服人心因謂榮及義原吉曰　太宗皇帝惟三子

今上親叔二人一人有罪者不可恕其無罪者當厚待之

有疑則嚴防之亦可無虞庶幾仰慰　皇祖在天之靈矣

時惟楊溥意與士奇合溥曰吾二人請見　上明其大義

兵必不可移門者不納義乃以士奇言白　上上意不懌

然亦不復言移兵遂還京自是道中有顧問惟召榮及義

原吉不復召士奇及溥　上至京始思士奇言不復及彰

德事然言者猶喋喋請盡削王護衛且請召趙王拘之京

師　上皆不聽乃召士奇諭曰言者論趙王益多如何對

曰今日宗室惟趙王最親當思保全之毋惑羣言　上曰

吾亦思之　皇考于趙王最友愛且吾今惟一叔奈何不

愛然當思所以保之之道乃封羣臣言章遣袁容及劉觀

--

齎以示之使自處士奇曰更得璽書親諭之尤善　上從

之容等至趙王大喜曰吾生矣卽獻護衛且上表謝恩而

言者始息已召士奇曰使朕不失親親禮卿之力也○交

趾總兵官成山侯王通帥師討黎利不利兵部尙書陳洽

死之

　〈先是　仁宗遣中官山壽賫勑赦黎利之罪命爲淸化知府利不從聚衆寇掠勢益張大通帥諸衛官軍往討〉

　〈洽以爲宜駐師石室縣之沙河以覘賊勢通欲渡河而陣洽及覆諭以利害且陳方畧通弗聽翌日五鼓麾兵〉

　〈以渡洽不能止次寧橋與賊遇自已至未力戰互有勝負洽奮馬突入賊陣欲擒其首惡身被創甚通懼師却〉

　〈洽遂遇害事闈贈少保謚節愍官其子樞爲給事中〉

少保大學士黃淮有疾上疏乞骸骨不許令歸田養疾疾

愈仍來供職時淮父性年九十猶無恙膺封爵與子同當

世榮之淮亦優游林下二十餘年至正統末方卒

　〈陳建曰瑣綴錄記黃文𥳑好詆毀同列一日宣廟問准何在東楊對以淮素病瘵瘵病能染人自是有旨免奏〉

　〈對久乃吿病侍親又考三朝聖諭記淮嘗毀胡廣楊士奇二人于　文廟然則文𥳑好訾毀同列事固有之耶〉

　〈嘗怪洪熙初繩愆糾繆圖書之賜與誥辭二語之贈獨淮皆不與豈亦所謂反爾之報爲二楊諸公所短故耶〉

　〈以此觀當時內閣諸臣似亦未盡協恭和衷之義云〉

交趾平州知州何忠爲黎利所執死之

　〈忠荆州人永樂中進士授御史以言事出爲知州至是黎賊侵圍鎮城藩鎮以忠有胆畧使衆奏曆請王師忠〉

　〈夜步走出城二百餘里被賊伏兵所執諸賊酋喜曰匈知州閒名久矣其舉酒酌忠曰能從戎同享富貴忠大〉

　〈怒唾地大罵奪杯擲中虜向淸而　　類送遇害事聞上深悼惜之勑旌其門賜謚曰忠節忠臨難從容賦詩〉












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/276&oldid=1387484”


					分类：	未校对




				

			
			
		

		
			

		 此页面最后编辑于2018年3月21日 (星期三) 09:48。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







